ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ   N -Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ
 ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
“Հայաստանի Հանրապետության բյուջետային համակարգի մասին” Հայաս​տա​նի Հանրապետության օրենքի 19-րդ հոդվածի 3-րդ կետին համապատասխան` Հա​յաս​տանի Հանրապետության կառավարությունը որոշում է.
Սևանա լճի ափին բարձրլեռնային մարզական կենտրոնի հիմնադրման գոր​ծա​րար ծրագրի կազմման աշխատանքների ապահովման նպատակով Հայաստանի Հան​րապետության էկոնոմիկայի նախարարությանը Հայաստանի Հանրա​պե​տու​թյան 2010թ. պետական բյուջեյով նախատեսված Հայաստանի Հանրապետության կա​ռավարության պահուստային ֆոնդի հաշվին (բյուջետային ծախսերի տնտե​սա-գիտական դասակարգման «Այլ ընթացիկ դրամաշնորհներ» հոդվածով) 2010թ. 4-րդ եռամսյակում տրամադրել 19 250. 0 հազար դրամ:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ՏԻԳՐԱՆ ՍԱՐԳՍՅԱՆ               

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

Գործարար ծրագրի մշակման, ինչպես նաև ներդրումների ներգրավման աշխատանքների իրականացման ուղղությամբ բանակցություններ են վարվել գերմանական “Էռսամ ընդ Գոտվալդ ԳբՌ” ընկերության հետ, որը աշխատանքների իրականացման համար պահանջում է 32 725.00 հազար դրամ, որից  19 250.00 հազար դրամը ենթակա է պարտադիր վճարման, իսկ 13 475.00 հազար դրամը ենթակա է վճարման միայն այդ դեպքում, եթե պայմանագրի կողմերից որևէ մեկը կամ որևէ երրորդ կողմ գտնի առնվազն մեկ ներդրող ծրագրի հաջորդ փուլերը սկսելու համար:
2010թ. 4-րդ եռամսյակում որպես պարտադիր վճարման ենթակա գումար ընկերությանը նախատեսվում է վճարել 19 250.00 հազար դրամ կանխավճար: 
Սույն որոշման նախագիծը մշակվել է հիմք ընդունելով “Իրավական ակտերի մասին” և “ Հայաստանի Հանրապետության բյուջետային համակարգի մասին” Հայաստանի Հանրապետության օրենքները:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                 ՆԵՐՍԵՍ ԵՐԻՑՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

 «Հայաստանի Հանրապետության էկոնոմիկայի նախարարությանը գումար հատկացնելու մասին»  Հայաստանի Հանրապետության կառավարության որոշման ընդունումն այլ իրավական ակտերի ընդունման անհրաժեշտություն չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                  ՆԵՐՍԵՍ ԵՐԻՑՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշումն ընդունելու կապակցությամբ պետական բյուջեում ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                ՆԵՐՍԵՍ ԵՐԻՑՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ ՄԱՍԻՆ

	ՀՀ
	Գրություն
	Առարկության և առաջարկության բովանդակությունը
	Եզրակացություն 

	1. 
	ՀՀ արդարադատության նախարարություն

(29.09.2010թ.
N01/3332-10)


	1. Նախագծի 1-ին կետով հաստատված 1-ին հավելվածի 5-րդ կետի 8-րդ ենթակետում <<GPS>> օտարալեզու տերմինն անհրաժեշտ է գրել հայերեն տառադարձությումբ` համաձայն <<Իրավական ակտերի մասին>> Հայաստանի Հանրապետության օրենքի 36-րդ հոդվածի 1-ին մասի պահանջի:

2. Միաժամանակ` 1-ին հավելվածի ենթակետերի և պարբերությունների համարակալումն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի պահանջներին:

3. Նախագծի 3-րդ կետով հաստատված 2-րդ հավելվածի 1-ին կետի 2-րդ ենթակետն անհրաժեշտ է խմբագրել` նկատի ունենալով, որ 1-ին կետը <<ա>> ենթակետ չունի:

4. Նախագծին կից անհրաժեշտ է ներկայացնել նաև ՀՀ Նախագահին առընթեր Սևանա լճի հիմնախնդիրների հանձնաժողովի կարծիքը:


	Ընդունվել են, կատարվել անհրաժեշտ փոփոխությունները:

Ընդունվել են, կատարվել անհրաժեշտ փոփոխությունները:

Ընդունվել են, կատարվել անհրաժեշտ փոփոխությունները:

Նախագիծը ներկայացվել է ՀՀ Նախագահին առընթեր Սևանա լճի հիմնախնդիրների հանձնաժողովի քննարկմանը, սակայն հանձնաժողովի կողմից երկշաբաթյա ժամկետում կարծիք չի ներկայացվել:

	2. 
	ՀՀ տարածքային կառավարման նախարարություն (05.08.2010թ. N01/16/4638-10)
	Նախագիծն անհրաժեշտ է համաձայնեցնել ՀՀ բնապահպանության նախարարության, ՀՀ Նախագահին առընթեր Սևանա լճի հիմնախնդիրների հանձնաժողովի հետ` շրջակա միջավայրի, գոյություն ունեցող էկոհամակարգի պահպանման համատեքստում, ՀՀ սպորտի և երիտասարդության հարցերի նախարարության հետ` ընտրված մարզաձևերի նպատակահարմարության և մարզական կառույցներին ներկայացվող պահանջների համատեքստում, ՀՀ քաղաքաշինության նախարարության հետ` ներկայումս Սևանա լճի ավազանին հարող համայնքների քաղաքաշինական ծրագրային փաստաթղթերի մշակման աշխատանքների համատեքստում:
Առաջարկում ենք նախագծի վերնագրից հանել «Սևանա լճի ափին բարձրալեռնային մարզական կենտրոն հիմնադրելու» հայեցակարգին հավանություն տալու և» բառերի, ինչպես նաև հանել նախագծի 1-ին կետը: Գտնում ենք, որ հայեցակարգին կարելի է անդրադառնալ Սևանա լճի ափին բարձրլեռնային մարզական կենտրոնի հիմնադրման նպատակահարմարության ուսումնասիրության և գործարար ծրագրի կազմման աշխատանքների ավարտից հետո
	Ընդունվել է: Նախագիծը ուղղարկվել է նաև ՀՀ Նախագահին առընթեր Սևանա լճի հիմնախնդիրների հանձնաժողովի քննարկմանը:

Չի ընդունվել: Հայեցակարգը սահմանում է մարզական կենտրոնի նկատմամբ ՀՀ կառավարության տեսլականն ու հիմնական պահանջները, համաձայն որոնց պետք է իրականացվի նպատակահարմարության ուսումնասիրությունը: Ուսումնասիրության արդյունքում առաջացած առաջարկությունները սահմանված կարգով կարտացոլվեն հայեցակարգում:

	3. 
	ՀՀ ֆինանսների նախարարություն (12.10.2010թ.          N1/4.4-Ե/5851-10)
	ՀՀ կառավարության պահուստային ֆոնդի առկա միջոցների սղության պատճառով Նախագծով նախատեսվող 32,725.0 հազ. դրամ միջոցների հատկացումը գտնում ենք ոչ նպատակահարմար:

Նախագծի 2-րդ կետով նախատեսվում է ՀՀ 2010 թվականի պետական բյուջեի պահուստային ֆոնդից ՀՀ էկոնոմիկայի նախարարությանը տրամադրել գումար`Սևանա լճի ափին բարձրալեռնային մարզական կենտրոնի հիմնադրման նպատակահարմարության ուսումնասիրության և գործարար ծրագրի կազմման աշխատանքների ապահովման նպատակով: Ընդ որում, Նախագծի 2-րդ հավելվածի համաձայն այդ աշխատանքները պետք է իրականացվի §Հայաստանի ազգային մրցունակության հիմնադրամի¦ (այսուհետ` Հիմնադրամ) կողմից: Քանի որ Հիմնադրամը նշված աշխատանքները պետք է իրականացնի պետության կարիքների համար, ապա այն պետք է իրականացվի §Գնումների մասին¦ ՀՀ օրենքով սահմանված կարգով:
Հարկ է նշել նաև, որ չի ներկայացվել Նախագծով նախատեսվող վերոհիշյալ միջոցների հատկացման ըստ ծախսային ուղղությունների և ծախսային հոդվածների հաշվարկ հիմնավորումների մասին սահմանված կարգով ներկայացվող անհրաժեշտ տեղեկատվությունը:

Միաժամանակ Նախագիծը չի պարունակում ՀՀ էկոնոմիկայի նախարարությանը հատկացվելիք գումարի` բյուջետային ծախսերի տնտեսագիտական դասակարգման հոդվածի վերաբերյալ դրույթներ:Այս կապակցությամբ հայտնում ենք.

·  պետության կարիքների համար մեկ անձից գնման ձևով գնումների կատարման պայմանները սահմանված են <<Գնումների մասին>>  ՀՀ օրենքի    23-րդ հոդվածի 1-ին մասով: Միաժամանակ նույն հոդվածի 2-րդ մասի համաձայն նշված պայմանները կիրառվում են այդ պայմանների հիմնավորման նպատակով լիազոր մարմնի կողմից սահմանված փաստաթղթերի և (կամ) հիմքերի առկայության դեպքում: ՀՀ Ֆինանսների նախարարի 02/03/10թ. N 147-Ն հրամանով հաստատվել են մեկ անձից գնումների կատարման հիմքերը և (կամ) փաստաթղթերը:

Ուստի, եթե գումարը նախատեսվում է հատկացնել բյուջետային     ծախսերի տնտեսագիտական դասակարգման ծառայությունների ձեռքբերման հոդվածով (գնումներ), ապա առաջարկվում է որպես ավելորդ դրույթ հանել նախագծի 3-րդ կետը նկատի ունենալով, որ պատվիրատուն իրավասու է գնումն իրականացնել մեկ անձից գնման ձևով, եթե վերջինիս մոտ առկա են նշված նորմերով սահմանված հիմքերը և (կամ) փաստաթղթերը.

· եթե գումարը նախատեսվում է հատկացնել բյուջետային ծախսերի տնտեսագիտական դասակարգման դրամաշնորհ հոդվածով, ապա ստացվում է, որ դրամաշնորհ ստացող անձը պետությանը մատուցելու է ծառայություն, որի դիմաց պետական բյուջեից գումար է տրվելու, մինչդեռ դրամաշնորհը անհատույց և անվերադարձ տրամադրվող միջոց է: Հիմք ընդունելով §Գնումների մասին¦ ՀՀ օրենքի 1-ին հոդվածը, համաձայն որի պետության կարիքների համար ապրանքների, աշխատանքների և ծառայությունների գնումների հետ կապված հարաբերությունները կարգավորվում են նշված օրենքով, գտնում ենք, որ նախագծով սահմանված ծառայությունների մատուցման համար չպետք է տրամադրվի դրամաշնորհ, այլ դրանց ձեռքբերումը պետք է իրականացվի հիշյալ օրենքով սահմանված կարգով:
	Ընդունվել է մասնակիորեն:

Նախագծի 2-րդ կետը «պահուստային ֆոնդից» բառեռից հետո լրացվել է «(բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով)» բառերով:
«Զբոսաշրջության զարգացման հայկական գործակալություն» փակ բաժնետիրական ընկերությունը և Հայաստանի ազգային մրցունակության հիմնադրամի լիազորություններ վերապահելու մասին» ՀՀ կառավարության 2009թ. հոկտեմբերի 8-ի N 1297-Ն որոշմամբ զբոսաշրջության բնագավառում պետական ծրագրերի իրականացման` նախկինում ԶԶՀԳ պատկանող գործառույթները վերապահվել են հիմնադրամին: 

Ընդունվել է:

Նախագծի 2-րդ կետը «պահուստային ֆոնդից» բառեռից հետո լրացվել է «(բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» բառերով:
Չի ընդունվել: Նախագիծը նախատեսում է գումարի հատկացում ՀՀ պետական կառավարության պահուստային ֆոնդից «Այլ ընթացիկ դրամաշնորհներ» դասակարգմամբ:

Չի ընդունվել: Գումարը նախատեսվում է հատկացնել բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով:

	4. 
	ՀՀ սպորտի նախարարություն (12.08.2010թ. N1/05/1228-10)
	 «Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի հավելված 1-ի  հայեցակարգի  5.  §Մարզահամալիրի կառուցվածքը¦ բաժնի 

5.1 §Մարզումների փակ բազմանպատակ կենտրոն¦ ենթաբաժնում նշված մարզաձևերի ցանկից.

    ա) հանել §ֆիզկուլտուրա¦ բառը,

     բ) §գիմնաստիկա¦ բառը փոխարինել §սպորտային և գեղարվեստական մարմնամարզություն¦ բառերով, 

 5.2 §Կենտրոնի հարմարությունների և հարմարանքների¦ ենթաբաժնի 

 ա) §գիմնաստիկայի դահլիճ¦  բառերը փոխարինել §սպորտային և գեղարվեստական մարմնամարզության դահլիճ¦  բառերով,

 բ)  դահլիճների ցանկում  ավելացնել նոր կետեր. 

   - Բռնցքամարտի դահլիճ,

   - Խաղային մարզաձևերի դահլիճ, 

   - Հանդերձարաններ, 

 5.3 §Բացօթյա մարզադաշտեր և հարմարություններ¦ ենթաբաժնում

 ա) §Բացoթյա մարզադաշտերը պետք է նախատեսված լինի հետևյալ սպորտաձևերի համար¦  ենթակետում §սպորտաձևերի¦  բառը փոխարինել §մարզաձևերի¦  բառով,

Բացօթյա մարզադաշտերի հարմարությունների և հարմարանքների ենթաբաժնում

բ) §Ֆուտբոլային դաշտ¦-ի փոխարեն գրել §Ֆուտբոլային դաշտ արհեստական ծածկույթով¦,

5.4 §Հարմարություններ բացօթյա ջրային սպորտաձևերի համար¦  ենթակետը խմբագրել. 

 ա) §Թիավարություն, Բայդարկա, Կանոե¦  բառերը փոխել և խմբագրել §Թիավարություն` բայդարկաներով և կանոեներով¦  բառերով :
	Ընդունվել է: Կատարվել են համապատասխան փոփոխություններ:

	5. 
	ՀՀ քաղաքաշինության նախարարություն (10.08.2010թ. N01/11/3152-10)
	Հայեցակարգում նշված տարածքի համար առկա են հաստատված և մշակման ընթացքում գտնվող քաղաքաշինական ծրագրային /տարածական պլանավորման/ փաստաթղթեր, որոնցով սահմանված դրույթները պարտադիր են սոցիալ-տնտեսական, ներդրումային և այլ տեսակների զարգացման ծրագրերի համար: Մասնավորապես,  Հայաստանի Հանրապետության կառավարության 2010 թվականի փետրվարի 18-ի N143-Ն որոշմամբ հաստատվել է Սևանա լճի ջրհավաք ավազանի տարածքային հատակագծման նախագիծը, որում իրականացված են առկա իրավիճակի բավականաչափ մեծ ծավալի ուսումնասիրություններ, առաջարկված են տուրիզմի և տարբեր սպորտաձևերի զարգազման համար նպաստավոր տարածքներ: Ներկայումս մշակման փուլում է գտնվում Սևանա լճի կենտրոնական գոտու գոտիավորման նախագիծը /ներկայացվելու է Հայաստանի Հանրապետության կառավարության քննարկմանը սույն թվականի դեկտեմբերին/, մոտակա երկու տարվա ընթացքում մշակվելու են §Սևան¦ ազգային պարկին անմիջապես հարող համայնքների գլխավոր հատակագծերն /այդ թվում Ծովագյուղ համայնքինը /: 

 Հաշվի առնելով վերը նշվածը, առաջարկում ենք հիմնվել Սևանա լճի ջրհավաք ավազանի տարածքային հատակագծման նախագծով կատարված ուսումնասիրությունների վրա, հաշվի առնել նախագծում ներկայացված առաջարկությունները տուրիզմի և սպորտի համար նպաստավոր տարածքների վերաբերյալ, ինչպես նաև համապատասխանեցնել տարածքի ընտրությունը գոտիավորման նախագծով ներկայացվելիք առաջարկություններին:
Բացի այդ, անհրաժեշտ է վերախմբագրել Հայեցակարգի 4-րդ և 5-րդ մասերը, քանի որ դրանցում ներառված դրույթները սահմանվում են ճարտարապետահատակագծային առաջադրանքով` Հայաստանի Հանրապետության կառավարության 2002 թվականի  օգոստոսի 29-ի N1473-Ն որոշման համապատասխան:
 Միևնույն ժամանակ հայտնում եմ, որ  հայեցակարգային դրույթները և հետագայում մշակվելիք միջոցառումները պետք է ապահովեն Հայաստանի Հանրապետության կառավարության 2008 թվականի դեկտեմբերի 18-ի        N1563-Ն որոշմամբ սահմանված պահանջները: 
	Ընդունվել է: Սևանա լճի ջրհավաք ավազանի տարածքային հատակագծման նախագծով կատարված ուսումնասիրությունները և գոտիավորման նախագծով ներկայացվելիք առաջարկությունները հաշվի կառնվեն նպատակահարմարության ուսումնասիրության ընթացքում:

Չի ընդունվել: Նախագծով ներկայացվում է կենտրոնի նախագծման և կառուցվածքի հայեցակարգային սկզբունքները: Ճարտարապետահատակագծային առաջադրանքը օրենքով սահմանված կարգով կներկայացվի համապատասխան մարմնի կողմից` նպատակարմարության ուսումնասիրության դրական եզրակացությանը հաջորդող փուլում: 

Ընդունվել է: Նպատակահարմարության ուսումնասիրությունը, ինչպես նաև դրան հաջորդող բոլոր փուլերում միջոցառումները հաշվի կառնեն նշված որոշմամբ ներկայացված պահանջները:

	6. 
	ՀՀ բնապահպանության նախարարություն (10.08.2010թ. N1/01.2/11053-10)
	1. Մարզական կենտրոնի հիմնադրումը, ըստ էության, լուրջ խնդիրներ կառաջացնի Սևանա լճի էկոհամակարգի պահպանության հարցում: Այսպես`

   1) կենտրոնի հիմնադրումը մարդածին  լրացուցիչ զգալի ճնշում կառաջացնի Սևանա լճի ջրաէկոհամակարգի վրա, մասնավորապես՝

    ա. ջրահավաք ավազանում կառաջանան զգալի քանակի լրացուցիչ կեղտաջրեր, որոնց մաքրման խնդիրները տեխնիկական և ֆինանսական առումով լուրջ ներդրումներ կպահանջեն՝ չհանգեցնելով էկոլոգիական առումով զգալի արդյունքի:

    բ. ջրային մարզաձևերից լճում կառաջանա ցրված աղտոտվածություն, մասնավորապես՝ նավթամթերքով:

2. Համաձայն  «Շրջակա միջավայրի վրա ազդեցության փորձաքննության մասին»  ՀՀ օրենքի  15-րդ հոդվածի` հայեցակարգն ենթակա է բնապահպանական փորձաքննության:
	Ընդունվել է:

Հայեցակարգը ներկայացվել է

բնապահպանական փորձաքննության:

	7. 
	ՀՀ բնապահպանության նախարարություն (22.09.2010թ. 1/33/11261-10)
	Ներկայացված հայեցակարգի փորձաքննությունը նպատակահարմար է իրականացնել որոշակի լրամշակման, ինչպես նաև շրջակա միջավայրի վրա նրա հնարավոր ազդեցության գնահատման հաշվետվության մշակման փուլից հետո:


	Ընդունվել է: 

	8. 
	ՀՀ գյուղատնտեսության նախարարություն (09.08.2010թ. N ՍԱ/03.3/2956-10) 
	Առաջարկություններ և առարկություններ չկան
	

	9. 
	ՀՀ կապի և տրանսպորտի նախարարություն (18.08.2010թ. N01/08/15336-10)
	           Առաջարկություններ և առարկություններ չկան
	

	10. 
	ՀՀ Գեղարքունիքի մարզպետարան (06.08.2010թ. N01/08/1678-10)
	Առաջարկություններ և առարկություններ չկան
	


